
АҢЛАТМА ЯЗУЫ
Уку — сөйләм эшчәнлегенең бер төре. Процесс буларак ул барлык телләрдә дә бертөрле: сүзнең график формасын аваз формасына күчерү. Уку — шул ук вакытта танып белү эшчән​легенең нигезе, аның төп ысулы. Шуңа күрә уку дәреслә​ренең төп бурычы — укучыларда йөгерек, аңлы, сәнгатьле уку күнекмәләре булдыру, текст һәм китап белән эшләү осталыгы тәрбияләү. Уку тизлеге — укучыларның яхшы укуына шарт булып торган иң мөһим фактор. Уку процессында оператив хәтер һәм тотрыклы игътибар үсеш ала, баланың акыл хезмә-тенә сәләте исә шушы ике күрсәткечкә бәйле.
Күп укыган бала тиз укый. Шуңа күрә башлангыч сый-ныфларда китап укуга һәвәслек тәрбияләү, әдәбиятны сүз сәнгате буларак кабул итәргә өйрәтү мөһим мәсьәлә булып тора. Уку күнекмәләре укуга һәвәслек белән бергә генә үсеш алырга мөмкин.
Моңа бәйле рәвештә II сыйныфта уку дәресләренә мондый бурычлар өстәлә:
· баланы матур әдәбият әсәрләре дөньясына алып керү һәм сүз сәнгатенең образлылыгын аңларга өйрәтү;
· төрле жанрдагы әдәби әсәрләр белән таныштыру;
· яңа китаплар белән танышуга, элеккеләрең кабат укуга теләк тәрбияләү, китап укудан ләззәт, хозурлык табарга өйрәтү;

· әсәрне уку — аның «серенә» төшенү икәнлеген аңлату, авторның позициясен, язылганга мөнәсәбәтен ачарга өйрәтү,
автор белән аралашу өчен уку;
· әсәрдәге сүзне укучының игътибар үзәгенә кую; аны образлар тудыру алымы, авторның фикерен, уйларын, хислә​ рен белдерүче чара, автор ачкан могҗиза буларак кабул итәргә өйрәтү;
· укучыларның әсәрне эмоциональ-эстетик кабул итүенә ирешү; хисләр сферасын әхлакый, рухи матурлык тойгылары белән баету;
· әдәби әсәрләрне укыганда, балаларның акылын, ихтыя​рын, хисләрен һәм рухи ихтыяҗларын үстерү.
· Башлангыч сыйныфларда уку һәм югары сыйныфларда әдәбият дәресләре нигездә охшаш, ләкин һәркайсында әдәби әсәр белән таныштыру балаларның яшь үзенчәлекләренә карап оештырылырга тиеш. Түбән сыйныфларда уку дәресе әдәбият дәресе түгел, уку дәресе булып кала — беренче урында уку техникасын үстерү бурычы куела.
Сүз сәнгате белән таныштыру максатыннан, II сый​ныфта әдәбият белеменнән мәгълүматлар бирелә: автор турында белешмә, әдәбиятның төрле жанрлары һәм аларның үзенчәлекләре, әсәрнең темасы, төп фикере, фольклорның кече жанрлары үзенчәлекләре, чагыштыру, җанландыру. Ләкин бу терминнарны үзләш​терү һәм аларны тексттан таба белү төп максат түгел, алар әсәрне тирәнрәк аңлау өчен кулланылалар.
Әдәби әсәрне тиешенчә кабул итү укучының тормыш тәҗрибәсенә бәйле. Укылганны бала үзенә үлчәп карый, үз фикерен, эш-кыланышларын әсәр героеныкы белән чагыш​тыра, дөньяны ничек аңлавына карап, образ тудыра, барысын үз аңы, үз тәҗрибәсе аша уздыра. Әсәрне кабул итү, аңлау өчен вакыт таләп ителә. Укучыга әсәрнең сәнгать тирәнлеге беренче тапкыр укыганда ачылмый, кабат укыганда гына яңа ассоциатив бәйләнешләр туа. Кабат укуны оештырганда, биремнәр катлаулана барырга тиеш. Шул очракта гына бала​лар әдәби әсәрне кабул итү һәм аңлау ягыннан сыйныфтан сыйныфка үсәләр.
Сәнгатьле уку — әсәрне аңлату ысулы. Ул — әсәрне (герой​ларның халәтен, аларның кичерешләрен, авторның темага, эчтәлеккә мөнәсәбәтен, язылганның матурлыгын) тирәнтен аңлау нәтиҗәсе. Башта сәнгатьле укырга балалар укытучыга охшатып кабатлап өйрәнәләр, соңыннан кайбер әсәрләрне мөстәкыйль рәвештә сәнгатьле укый алалар.
Программаны нәтиҗәле үтәү дә балаларның тормыш тәҗ​рибәсе туплавына бәйле. Дәресләрдә балалар күңел үсү һәм кәеф китү, ярсу һәм өметсезлек, канәгатьлек хисе һәм кызыклы фикер яки әсәр героеның эшләнгән эшеннән күңел булу тойгыларын кичерергә тиеш.
Шуңа күрә укытучыларның да, ата-аналарның да бала​ларны карарга һәм күрергә, тыңларга һәм ишетергә — тирә-юньнән тәэсир һәм күзаллау тупларга өйрәтүе мөһим. Хисләр һәм фикер белән бергә сөйләм үсә, балалар тирән фикерле, көчле образлы әдәби әсәрләрне тормышның үзенчәлекле гәүдәләнеше итеп кабул итәргә өйрәнәләр.
Дәрестән тыш уку программада аерып күрсәтелми. Мөстә​кыйль дәрестән тыш вакытта уку өчен биремнәр дәреслекләрдә өйрәнелгән әсәргә бәйле рәвештә куелырга тиеш. Алар сыйныфта укылганны тулыландыра, укучыны үзе теләп китап укырга һәм төрле чыганаклардан мәгълүматлар табарга өйрәтә.
Кычкырып, аңлап, дөрес һәм сәнгатьле уку тизлеге (1 минутка)
	Сыйныф
	I ярты ел ахырында 
	Уку елы ахырында 

	II 
	40 сүз 
	50 сүз 

	
	
	


Сәгать саны:

Барысы: 70 сәг.

Атнага: 2 сәг.
2 нче сыйныфның укудан  календарь – тематик планы “Урта мәктәп          программалары”, 2004 дигән Мәгариф һәм фән министрлыгы тарафыннан расланган   программага  нигезләнеп төзелде.  Дәүләт белем стандартына туры килә.  Программа 2 сәгатькә төзелгән.

   Дәреслек :      “Уку китабы ”С.Г. Вагыйзов, Р.Г. Вәлитова, Р.И.Раскулова

 “Мәгариф”нәшрияты,  2007 ел, 2 кисәктә
 Өстәмә әдәбият: : “Сүз  эчендә хикмәт бар”, “Халык афоризмнары”, “Риваятьләр һәм легендалар”, “Татар балалар фольклоры”, Ф.М.Зиннурова “Уйнап укый сабыйлар”, Г.Гәрәева “Уйный-уйный укыйбыз”, Р.Шәехова “Иҗади уеннан - укуга”

Дәрестә һәм дәрестән тыш уку һәм сөйләм үстерү ( 70 сәгать)
Дәрестә уку
Уку тематикасы. Кереш. (1сәг.) Беренче сентябрь — мәктәпләрдә уку елы башлану һәм Белем көне. Балаларның якын дусты, мәктәп һәм китап турындагы әсәрләр.
Туган-үскән җирләр. Туган җир табигате (5 сәг.). Туган тел, Ватаным Татарстан, халыклар дуслыгы, чит-ят җирләрдә яшәгән кан кардәшләребез турында язылган хикәя, мәкалә һәм шигырьләр.
Көз. Көзге табигать (2 сәг.). Кешеләрнең көзге эшләре. Хайван һәм кош-кортларның көзге тормышы. Табигать дөньясына кешеләрнең мөнәсәбәтенә багышланган әсәрләр.
Көзге табигатькә экскурсия һәм көзге үзгәрешләрне күзәтү.
Гаилә тормышы (3 сәг.). Гаиләдә әти-әни, әби-бабай, абый-апалар, мәктәп укучылары һәм кечкенәләрнең яшәешләре, эшләре, укулары, үзара мөнәсәбәтләре турындагы әсәрләр. Әби, әни, апалар һәм аларның эш-шөгыльләре, бәйрәмнәре турында әсәрләр.
Әдәп-әхлак (10 сәг.). Гомумкешелеккә хас яхшы әдәп-әхлак сый​фатларын начар гадәтләрдән аера белергә, «бәхет — әдәп-әхлакта, байлык — сәламәтлектә» һәм хезмәттә булганны сурәтләүче әсәрләр.
Хезмәт ( 8 сәг.). Кеше хезмәтенең өч төре дә (физик хезмәт, акыл хезмәте, рухи хезмәт) кешеләргә игелекле булу, үзең яшәгән җирдә үсемлек һәм тереклекләргә мәрхәмәтле, шәфкатьле булу, шәхси, күмәк хезмәт, хосусый милек турындагы әсәр​ләрне уку.
Кыш. Кышкы табигать (3 сәг.). Балаларның кышкы уку, уенна​ры. Кешеләрнең кышкы эшләре, хайван, кош-кортларның кышкы тормышы, кешеләрнең аларга ярдәм ңтүләре турын​дагы әсәрләр.
Үсемлек һәм хайваннар дөньясы (16 сәг.). Хайван, кош-кортлар​ның үзара һәм кешеләргә ярдәме, кешеләрнең үсемлекләргә булышуы турындагы әсәрләр.
Яз. Язгы табигать (4 сәг.). Кешеләрнең язгы эшләре, язын терек​лек һәм үсемлекләр дөньясының уянуы; беренче яшеллекләр, чәчәкләр, кошларны каршылау, Сабан туе турындагы әсәрләр.
Бөек Ватан сугышында җиңү көне (3 сәг.). Чик сакчылары, Илнең эчке иминлеген саклау турындагы әсәрләр.
Халык авыз иҗаты (5 сәг.). Татар халык җырлары, бию такмак​лары, мәкаль, табышмак әйтешү, тизәйткеч, такмаза һәм сынамышлар.
Әкиятләр (5 сәг.). Тормыш һәм хайваннар турында, тылсымлы .•ниятләр, хыялый хикәятләр.
Күренекле әдипләребез (5 сәг.). Габдулла Тукай, Мәҗит Гафури, Галимҗан Ибраһимов, Муса Җәлил һәм аларның әсәрләре (мм1ән таныштыру.
Яттан сөйләү өчен әсәрләр:
Габдулла Тукай. Туган тел.
Шәйхи Маннур. Яратам.
Абдулла Әхмәт. Кышкы матурлык.
Роберт Миңнуллин. Әни кирәк.
Муса Җәлил. Кечкенә дуслар.
Мәҗит Гафури. Чикерткә белән Кырмыска.
Габдулла Тукай. Карлыгач.
Гали Хуҗи. Яз.
Укучыларның белеменә, эш осталыгына һәм күнекмәләренә төп таләпләр:

Уку күнекмәләре. Беренче ярты ел. Аңлап, дөрес һәм салмак итеп иҗекләп, иҗек төзелеше гади сүзләрне бөтен килеш уку. Таныш булмаган текстны уку тизлеге — бер минутка 40 сүз.
Икенче ярты елда аңлап, дөрес һәм сәнгатьле итеп, сүзләп уку, читен сүзләрне иҗекләп уку. Таныш булмаган текстны уку тизлеге — бер минутка 50 сүз. Җөмлә ахырындагы тыныш билгеләренә карата тиешле пауза һәм интонация​ләрне үтәү. Өтерләр янындагы сүзләрне тиңдәшлек, эндәшү интонацияләре белән уку.
Текст өстендә эшләү. Бәйләнешле итеп сөйләү. Текст эчтәлегенә карата куелган сорауларга җавап бирү, сөйләгән эчтәлекнең дөреслеген раслаган җөмләләрне тексттан табып укып күрсәтү, укыган әсәрне бәяли белү. Укытучы биргән сораулар яки дәреслектәге рәсемле план буенча текст эчтәле​ген эзлекле итеп сөйләү.
Текст эчтәлегендәге төрле күренешләрне телдән сурәтләп сөйләү. Хикәяләү эзлеклелеген саклап, бер үк сүзләрне кабат​ламыйча, җентекле итеп, сюжеты ачык булган кечкенә әсәр​ләрнең эчтәлеген сөйләү.
Әсәргә карата ясалган рәсем эчтәлеген ачу, аны хикәянең тиешле өзегенә туры китерү, шул рәсемгә караган җөмләләрне
табып укып күрсәтү.
Укытучы ярдәмендә текстны кисәкләргә бүлү, аларга исем кую, укылган әсәрнең төп уен билгеләү.
Әдәби әсәр авторының теленә, сурәтләү чараларына игъти​бар итү — укытучы җитәкчелегендә сыйныф белән тикшерү (эпитет, чагыштыру, сынландыру, метафораларны терминна​рын әйтмичә генә күзәтү).
Мәгънәләре бер-беренә якын торган сүзләрне чагышты​ру, тексттагы сүз һәм әйтелмәләрне, күп мәгънәле сүзләр​нең гади очракларын аеру, тексттагы вакыйгаларны, анда катнашучыларны һәм табигать күренешләрен характерлаучы сүз һәм әйтелмәләрне укытучы җитәкчелегендә эзләп табу һәм шулар ярдәмендә тиешле күренешләрне телдән тас«| вирлау.
Әкият, хикәя һәм шигырьне гамәли аеру, чагыштырып укып күрсәтү.
Җанлы сөйләмнең мөһим чараларын үзләштерү күнегүлә​ре: темп, тавыш көче, тон, сөйләм мелодикасы (тавышны күтәрү, түбәнәйтү). Сүзләрне дөрес әйтү.
Уку китабында ориентлашу. «Эчтәлек» белән танышу, аңа карап, кирәкле әсәрне китаптан таба белү, укыла торган әсәргә карата бирелгән сораулар һәм биремнәрдән укытучы ярдәмен​дә файдалана белергә өйрәнү.
Балалар китабы белән эшләү. Белем алу, эш осталыгына өйрәтү һәм мөстәкыйль уку күнекмәләре булдыру. Китапның төп элементларын аера белү: китап тышлыгы, китап төбе, китап битләре. Китапны саклап тоту кагыйдәләре.
Бер китапта ориентлашу. Авторына, китап исеменә, рәсемнә​ренә карап, әсәр эчтәлеген аера белү (беренче ярты елда); кем яки нәрсә турында укылды, тыңланды, шул сорауларга җавап бирү. 3—4 китаптан торган төркемдә ориентлашу, уку тема​сын билгеләү, тәкъдим ителгән билгеләргә карап, китап сайлый белү. Укытучы сораулары буенча укылган әсәр эчтәлеген бер​гәләп сөйләү-тикшерү, фикер алышу күнекмәләрен ныгыту, әсәрдәге хәлләрне, анда катнашучыларның үз-үзләрен ничек тотуларын, холыкларын, кыланышларын әхлакый бәяләү.
Китап күргәзмәсе оештыру, китап тәкъдим итү плакаты белән (беренче ярты ел), тышлык картотекасы һәм гади ката​лог карточкасы белән (икенче ярты ел) таныштыру.
Беренче һәм икенче уку елы дәвамында үзләре берничә кат караган һәм укыган китапларның исемнәрен, авторларын хәтерләп әйтә алу.
Балалар китабын мөстәкыйль укуга карата укучыда уңай мөнәсәбәт булдыру һәм дәрестән тыш эшләрдә аны ныгыту; сыйныф уку почмагын чиста, тәртипле тоту, уку почмагы аша әдәби уеннар белән таныштыру, укыган әсәрләрдәге аерым күренешләрне сәхнәләштерү.
Уку елы дәвамында балалар өчен чыгарылган газета, жур​наллар белән таныштыра бару.
